
KIRISH

Bugungi kunda O‘zbekiston Respublikasida tayyorlanayotgan kadrlar oldiga
qo‘yilayotgan eng muhim vazifalardan biri - malakali mutaxassislar sifatida
o‘zligini, o‘z qobiliyatlarini, individualligini, shaxsiy fazilat hamda xislatlarini
bilgan holda atrofidagilar mehnatini ogilona tashkil etish va ijtimoiy foydali
mehnatning barcha sohalarida iqtidorli kasb sohibi sifatida faoliyat ko‘rsatishdir.
Qolaversa, yuksak informatsion-texnologiyalar asri bo‘lmish XXI asr inson omiliga
¢’tiborning kuchayishi bilan ham tavsiflanadi. Zero, o‘z ruhiy kechinmalarini
boshqarish, yaginlari bilan samimiy sog‘lom munosabatlarda bo‘lish istagi - oddiy
fugarolarda kun sayin ortib bormoqda. Bu borada e’tibor talab jihatlardan biri - bu
muomala, o‘zaro ta’sir va o‘zligini o‘zgalarga namoyon eta olish gobiliyatidir.

Davrimiz insonni mustaqil fikrli shaxs sifatida har bir soniyada o‘ylashga,
fikrlashga, mulohaza yuritib, o‘zi uchun xulosalar chigarishga majbur etmoqda.
Ya’ni, bu cheksiz olamda biz o‘zimizni o‘zgalarsiz, o‘z manfaatlarimizni o‘zgalar
manfaatisiz tasavvur gila olmaganimiz uchun ham ijtimoiy-psixologiyani bilishga
majburmiz. Zero, mustaqil davlatimizning siyosati inson manfaatini himoya qilish,
uning uchun munosib turmush tarzini yaratish ekan, bu ishlarni amalga oshirish
uchun bo‘lg‘usi mutaxassis, pedagog-o‘qituvchi, ziyoli ijtimoiy bog‘liq,
gonunchilik asoslarini bilishi va undan maromida foydalanishi, turmush normalariga
bo‘ysungan holda jamiyatda o‘zining munosib o‘rnini egallab, fugarolik burchini
ado etishga tayyor bo‘lishini lozim.

Shu o‘rinda inson ruhiyati qonuniyatlarini o‘rganuvchi psixologiya fanining
o‘rni va roli benihoya kattadir. Yosh avlodni yangicha ta’lim standartlari asosida,
jahon talablariga javob beruvchi mutaxassislar qilib tarbiyalash ishi oliy o‘quv
yurtlarida tahsil olayotgan yoshlar uchun yangi darsliklar, o‘quv qo‘llanmalar,
risolalar tayyorlashning yangicha uslublarini talab etmoqda.
rga ta’lim va tarbiyaning mazmuni, undagi psixologik qonuniyatlar, psixologik
bilimlarning inson va jamiyat hayotidagi o‘rni va ahamiyati, pedagogik

talabalarni ijtimoiy faoliyatning pedagogik faoliyat, ta’lim va tarbiya, mehnat,

Ma’lumki, har bir yosh davrining psixologik xususiyatlarini hisobga olgan
holda ta’limiy va tarbiyaviy ta’sir o‘tkazish insonda o‘z-o‘zini anglashni vujudga
keltiradi. Shaxsda 0‘z-0‘zini anglash tuyg‘usi qancha erta uyg‘onsa, shaxsiy nuqtayi
nazar, o‘z xulqini his qilish, o‘zining amaliy va jismoniy imkoniyatlarini baholash
shunchalik tez paydo bo‘ladi. Xuddi shu asnoda injiglik, o‘jarlik va qaysarlik kabi
illatlarning tarkib topishiga ruhiy to‘siq vujudga keladi.

Manbalarda ta’kidlanishicha, shaxslararo munosabatlardagi qarama-garshilik,
ingiroz rivojlanish gonunlariga logayd garashning ogibatidir. Inson psixikasidagi
umidsizlik, ijtimoiy adolat uchun kurashish ruhining o‘zgarishi - nazariya bilan
turmush nomutanosibligining mahsulidir. Odamlarda e’tiqod, dunyoqarash,
muomala, mulogot, mustaqgil xulg-atvorni shakllantirish ko‘proq yuqoridagi
omillarga bog‘liqdir. Kishilardagi tashabbuskorlik hamda to‘siqlarni yengishga
intilishning shakllanishida psixologik bilimlarning o‘rni kattadir.

Umuman ijtimoiy hayotning barcha jabhalarida jumladan, oila, tarbiya
muassasalari, ishlab chigarish korxonasi va jamoat tashkilotlarida psixologik
ilmlardan foydalanish ta’lim va tarbiyada shaxslararo ijobiy munosabatlar
o‘rnatishning, ishlab chiqarish samaradorligini oshirishning garovidir.

Ta’limdagi yangilanish, asosan, “Davlat ta’lim standartlari”ni ishlab
chiqishnigina amalga oshirmay, balki ta’lim jarayoni orqali o‘quvchining oz
kelajagini yorgin tasavvur qila oladigan, bu borada oz taqdiri va 0‘z shaxsiga ongli
munosabatda bo‘lib, turli faoliyatlarda o‘z-o0°zini rivojlantira oladigan erkin, faol va
mustaqil shaxsni shakllantirishni ko‘zda tutadi.

Mazkur darslikning ahamiyati shundaki, u mustaqil yurtimiz fugarolari
psixologiyasida ro‘y berayotgan o‘zgarishlar, ularning hayotga, umuminsoniy
gadriyatlarga, kasb-kori, oilasi, o‘z salomatligi va yaqinlariga bo‘lgan
munosabatlarida milliy mafkuramizning asosiy mazmun va mohiyatlari namoyon
bo‘layotganligi bilan uyg‘un tarzda bayon etilganligidir. Zero, mustaqillik
psixologiyasini ongi va shuurida aks ettirgan hamyurtlarimiz, birinchi navbatda,
yosh avlod kundalik muomalasi va turmush tarzida o‘sha millat va jamiyat
taraqqgiyotiga xizmat giluvchi solih amallarga intilaveradi va sog‘lom g‘oyalarsiz
yashay olmaydi. Zotan, mustaqil respublikamizning kelgusidagi rivoji, ravnagi har
tomonlama barkamol, o‘ziga, boshqalarga, jamiyatga, tabiatga va mehnatga to‘g‘ri
munosabatini bildira oladigan, mustaqil faoliyat ko‘rsata oladigan, ijodkor va
tadbirkor shaxsga bog‘liqdir.

Ushbu darslik yoshlarga aynan ijtimoiy-psixologik bilim asoslarini bersa-da,
umid qilamizki, ularni oz atrofida ro‘y berayotgan islohotlarga xolis baho berish,
0o‘zi va o‘zgalar ruhiyati sir-asrorlariga befarq bo‘lmaslik, o‘z layoqatlarini
o‘stirishning elementar vositalaridan boxabar bo‘lishga yordam beradi. Chunki
shaxs o‘z qobiliyati, igtidori, layoqati, tafakkuri, diqqati, xarakteri xususiyatlarini
bilib, uni to‘g‘ri yo‘naltira olsa, bu nafaqat shaxsning o‘ziga, balki jamiyat uchun
ham katta naf keltiradi.

Darslik ijtimoiy psixologiya asoslari bo‘yicha muxtasar bilimlarni bergani
bilan uning har bobi yakunida tavsiya etilgan topshiriglar, mashglar, testlar va
mustaqil bajarish uchun berilgan mavzular talabalarni o‘z ustida ishlashga o‘rgatadi



va psixologiyaning boshqa masalalarini ham mustagqil o‘rganish va ruhiy hodisalarni
tahlil gilishga yordam beradi.

Mualliflar har bir o‘quvchi kitobni mutolaa qilish jarayonida unda ko‘tarilgan
muammolarga befarq qolmaydi, jahonda va mustaqil yurtimizda ro‘y berayotgan
olamshumul vogealar mohiyatini anglashda va ularga nisbatan faol hayotiy
mavqgening shakllanishida ko‘makdosh bo‘ladi, deb umid qiladi.

Mualliflar

